96 LES RELATIONS DES JESUITES [Vor. 34

Peuples, & n’auoit point de defir plus violent que
de mourir pour eux. Nous efperons que dans le
Ciel, tout ce pays aura en fa perfonne vn puiffant
interceffeur auprés de Dieu.

Quoy que quelques raisds m’obligeafsét peut-eftre,
d’eftre plus referué a publier ce qui {uit, toutefois
i'ay creu deuoir en rendre a Dieu la gloire qui luy en
eft deué. Ce bon Pere s’apparut aprés {a mort & vn
des noftres par deux diuerfes fois. En I'vne il fe fit
voir en eftat de gloire, portant le vifage d’vn homme
d’enuiron trente ans, quoy qu’il foit mort en 1’age de
quarante-huict. La plus forte penfée qu’eut celuy
auquel il s’apparut, fut de luy demander, comment
la diuine bonté auoit permis, que le corps de fon
feruiteur fuft traitté fi indignement aprés fa mort, &
tellement reduit en poudre, que mefme nous [16]
n’'euflions pas elt le bonheur d’en pouuoir recueillir
les cendres. Magnus Dominus, & laudabilis nimis,
refpondit-il, Oiiy Dieu eft grand, & adorable a tout
iamais: il a ietté les yeux fur les opprobres de ce fien
feruiteur, & afin de les recompenfer en Dieu, grand
comme il eft, il m’a donné quantité d’ames qui
eftoient dans le Purgatoire, lefquelles ont accom-
pagné mon entrée, & mon triomphe dans le Ciel.

Vne autrefois il fut veu affifter & vne affemblée
que nous tenioms, touchant les moyens d’auancer la
Foy en ces pays: & alors il paroiffoit nous fortifiant
de fon courage, nous rempliffant de fes lumieres, &
de l'efprit de Dieu dont il eftoit tout inuefty.

Quoy qu’il en foit, il nous a laiffé aprés foy 1’ex-
emple de toutes fes vertus, & 2 tous les Sauuages,
mefmes Infideles, vne affection fi tendre pour fa
memoire, que ie puis dire en verité, qu’il a rauy le
cceur de tous ceux qui iamais 1’'ont connu.



